
Larmada po cumprar en senza reducziuns

M (anr/Id) Il cussegl dals chantuns ha
lubi ils credits d’armaziun e la missiva
davart las immobiglias per I'armada.
Propostas da reducir il credit n’han gi
naginas schanzas. In credit da 20 mil-
liardas francs a I'armada per ils pro-
xims quatter onns (2017-2020) ha il
parlament gia previs en il rom da la re-
furma da I'armada. En sia missiva al par-
lament davart ils meds finanzials a I'ar-
mada per ils onns 2017-2020 propona
il cussegl federal in credit da 18,8 mil-
liardas francs. Plinavant in credit da
1341 milliuns francs per il program
d’armaziun e 572 milliuns francs per
immobiglias. En connex cun la planisa-
ziun dalalegislatura e la refurma da l'ar-
mada ha il cussegl naziunal previs per
I'armada in credit annual da tschintg

milliardas francs. La maioritad dala cu-
missiun dal cussegl dals chantuns recu-
monda da suandar il parairi dal cussegl
naziunal e da conceder a l'armada
tschintg milliardas francs 'onn. Quests
meds finanzials sajan necessaris per
permetter a 'armada da pudair adem-
plir las obligaziuns ch’il parlament ’ha
surdd. En ina emprima reacziun ha il
cussegl federal conferma sia posiziun e
pretendi che er 'armada stoppia sa par-
ticipar al program da spargn da la con-
federaziun. En vista a la posiziun clera
dal parlament federal ha la regenza la fi-
nala signalisa ses accord.

Il pledader da la cumissiun, Isidor
Baumann (pcd/UR), ha accentua ch’il
parlament federal haja reduci — en
connex cun la refurma da 'armada —

effectiv da 'armada sin 100 000 per-
sunas e previs in credit da 20 milliar-
das francs per ils quatter onns 2017—
2020. Cun quest conclus vul il parla-
ment far valair sia influenza sin il svi-
lup da P'armada. En vista a quella si-
tuaziun n’¢ betg entra il cussegl dals
chantuns sin la proposta dal cussegl fe-
deral davart il credit general per l'ar-
mada da 18,8 milliardas francs ed ¢ sa
restrenschi sin las duas posiziuns:
armaziun ed immobiglias.

Er I'armada duai spargnar
Ina minoritad propona ina reducziun tar
il program d’armaziun da 404 milliuns
francs, concret vul ella desister dals cha-
nuns «12 cm-Mérser 16» e conceder mo
in credit da 937 milliuns francs per I'ar-

Las propostas per
reducir il credit per
I'armada n’han gi
naginas schanzas
en il cussegl dals
chantuns.  KevsTonE

maziun 2016, empe da 1341 milliuns
francs sco quai che la regenza propona.
Anita Fetz (pss/BS) crititgescha la tenuta
dal cussegl federal che haja cun sia com-
municaziun dals 6 d’avrigl 2016 confer-
ma ch’el saja uss er d’accord cun la sum-
ma da 20 milliardas per 'armada. Quai
vul dir che 'armada na saja betg sutta-
messa a las mesiras da spargn sco ils ulte-
riurs secturs da la confederaziun. Rober-
to Zanetti (pss/SO) vuless impunder
quests daners plitost per il cumbat cun-
ter attatgas da cyber. Cun 29 cunter
diesch vuschs ha il cussegl dals chantuns
refusa la proposta da la minoritad ed ap-
prova il credit d’armaziun da 1341 mil-
liuns francs cun 35 vuschs e sis absten-
ziuns. La fatschenta va uss al cussegl na-
ziunal.

Latg frestg
per la schuldada

Cusseglier naziunal Toni Brunner,
lanteriur president da la pps e conu-
schent pur, ha proponi da procurar
che la schuldada posssia baiver da sol-
ver latg frestg empe da latg da pulvra.
Il cussegl naziunal ha considera sia in-
tervenziun sco ina bunaidea ed haap-
prova quella cun ina clera maioritad.
Il cussegl federal ha fatg attent che la
truppa stoppia sa cuntentar cun pul-
vra da latg mo ordaifer la caserna. Il
cussegl dals chantuns ha respecta
quella posiziun ed ha refusi la propo-
sta Brunner. La schuldada svizra sto sa
cuntentar vinavant er cun latg da
pulvra alva.

